
ಮೋಕ್ಷಾಮೃತವದು ತುಂಬುವುದುಂಟೆ ?

ಕರ್ಮದ ಕಸವನು ಗುಡಿಸುವುದುಂಟೆ ?

ಧ್ಯಾನಿಸಿ ವನದಲ್ಲಿ ಸಾಧಿಸಿ ತಿಳಿದರು

ಉತ್ತಮ ತತ್ವವ ಹಿಂದಿನ ಜನರು

ಇಸ್ಲಾಂ ತತ್ವವ ಬಿತ್ತಿದವರು

ನಿಜದಲಿ ಬೆರೆಯುತ ಮುಕ್ತಿಯ ಪಡೆದರು

ತಿಳಿವನು ಜಗಕೆಲ್ಲಾ ಹರಡಿದರು.

ಕತ್ತಲೆಗೂಡಿದ ದೇಗುಲದಲ್ಲಿ

ಗೊಬ್ಬರ ತುಂಬಿದ ಕಗ್ಗವಿಯಲ್ಲಿ

ಕೊರಳನು ಬಿಗಿಯುವ ಸೆರೆಮನೆಯಲ್ಲಿ

ಮನಸಿನ ಕತ್ತಲೆ ಹರಿಯುವುದೆಲ್ಲಿ ?

ಉನ್ನತ ಭಾವಗಳೇರುವುದೆಲ್ಲಿ ?

ನೆಲಸಮ ಮಾಡಿರಿ ಕತ್ತಲೆ ಗೂಡನು

ಜಗಳವ ಬೆಳಸುವ ಭೇದದ ಬೀಡನು

ಕೂಡಲೆ ಹರಿವುದು ಬೆಳಕಿನ ಕಡಲು

ದಾಹವ ನೀಗುವ ಮುಕ್ತಿಯ ಕಡಲು

ವಿಶ್ವವ ಬೆಳಗುವ ದಿವ್ಯ ಜ್ಯೋತಿ

ಐಕ್ಯದ ಮಾರ್ಗವ ಬೆಳಗುವ ದೀಪ್ತಿ ;

ಒಂದೇ ಜಾತಿಯು ಒಂದೇ ಮತವು

ಶಕ್ತಿಯ ಗಳಿಸುವ ನಚ್ಚಿನ ಮತವು ;

ಒಂದೇ ದೇವರ ಮಕ್ಕಳು ನೀವು

ಸೋದರಭಾವದಿ ಕಲೆವುದು ನೀವು;

ಸೈತಾನ್ ಮಾಡಿದ ಮೋಸವ ತಿಳಿಯಿರಿ

ಒಟ್ಟಿಗೆ ಬದುಕುವ ಬುದ್ಧಿಯ ತಳೆಯಿರಿ

ಒಟ್ಟಿಗೆ ಕಲೆತರೆ ತುರುಕರು ನೀವು

